
Sarajevo, 02.06.2023. godine
Univerzitet u Sarajevu – Pravni fakultet raspisuje 
JAVNI POZIV
ZA IZBOR POLAZNIKA III ŠKOLE MEDIJSKOG PRAVA
NA TEMU: 
„PRAVO NA PRIVATNOST U DIGITALNOM DOBU“
[bookmark: _GoBack]III Škola medijskog prava će se održati od 20. do 25. septembra 2023. godine, na Jahorini. Nakon uspješne realizacije I i II Škole medijskog prava u 2021. i 2022. godini, III Škola medijskog prava će okupiti 18 studenata i studentica sa prostora cijele Bosne i Hercegovine, kako bi učili i diskutirali o zakonodavnom okviru u BiH i pravnoj stečevini Evropske unije u oblasti medijskog prava, s posebnim naglaskom na zaštitu privatnosti u digitalnom dobu, pravnim kvalifikacijama i posljedicama zloupotrebe eksplicitnog sadržaja, vještačkoj inteligenciji u kontekstu medija, odgovornosti posrednika, te simulirali javnu raspravu pred Evropskim sudom za ljudska prava. Školu organizuju Univerzitet u Sarajevu - Pravni fakultet,  Delegacija Evropske unije u BiH i Misija OSCE-a u BiH.
Škola medijskog prava je akreditovani program necikličnog obrazovanja Univerziteta u Sarajevu, koji nosi 3 ECTS boda. 
Prijaviti se mogu  studenti i studentice I i II ciklusa studija javnih pravnih fakulteta u BiH 
Kako bi se prijavili za Školu, potrebno je da popunite formular koji je dostupan  putem linka: 
https://forms.office.com/Pages/ResponsePage.aspx?id=cCV2fthCHUiyBqX3Q1_Q5jM_JhrDJ8dOnW4jsGjzBl5UNkRMT1VKODlOQlpYSklJVUlFNVJGWktZSC4u
Prijave se šalju do  02.07.2023. godine, do 17,00 sati. O rezultatima selekcije bit će obaviješteni samo izabrani polaznici Škole, do 10.07.2023. godine, do 12,00 sati. 
Ukoliko imate upit  pošaljite ga na email adresu višeg asistenta Haruna Išerića (h.iseric@pfsa.unsa.ba). 

Nepotpune i neblagovremene prijave neće biti razmotrene. 
Nakon izbora polaznika Škole, organizator će polaznicima dostaviti materijal koji će biti potrebno pročitati i savladati prije početka Škole, a sve kako bi se na adekvatan način pripremili za radionice i simulaciju javne rasprave pred Evropskim sudom za ljudska prava. Svi troškovi učešća su pokriveni od strane organizatora. Nakon uspješnog okončanja Škole, polaznici će dobiti certifikat kojim se potvrđuje da su  uspješno okončali program necikličnog obrazovanja Univerziteta u Sarajevu u vrijednosti od 3 ECTS boda. 
---

